
	1.  Արդարադատության նախարարության
	18.11.2021թ.

	
	N  01/27.1/37509-2021

	1.Նախագծի 1-ին կետի 1-ին ենթակետը անհրաժեշտ է շարադրել հետևյալ կերպ՝ 
«1) Որոշման վերնագիրը  շարադրել հետևյալ նոր խմբագրությամբ՝ 
«1) Որոշման վերնագիրը  շարադրել հետևյալ նոր խմբագրությամբ՝ 
«Տնտեսության արդիականացման առաջին միջոցառումը հաստատելու մասին»։»:
	
Ընդունվել է

	2. Նախագծի 4-րդ կետից անհրաժեշտ է հանել «պաշտոնական» բառը, ղեկավարվելով «Նորմատիվ իրավական ակտերի մասին» օրենքի 23-րդ հոդվածի 7-րդ մասի դրույթներով, որոնց համաձայն՝ ներքին իրավական ակտն ուժի մեջ է մտնում հրապարակմանը հաջորդող օրվանից, եթե դրանով ավելի ուշ ժամկետ սահմանված չէ, կամ համապատասխան անձանց պատշաճ կարգով իրազեկելու օրվան հաջորդող օրվանից:
	Ընդունվել է

	3. Նախագծի հավելվածի վերնագրից անհրաժեշտ է հանել «(նոր խմբագրությամբ)» բառերը:

	Ընդունվել է

	4. Նախագծի հավելվածում նշված «և/կամ» շաղկապներից անհրաժեշտ է կիրառել միայն մեկը, ղեկավարվելով «Նորմատիվ իրավական ակտերի մասին» օրենքի 16-րդ հոդվածի դրույթներով:
	Ընդունվել է

	5. Անհրաժեշտ է հստակեցնել և խմբագրել Նախագծի հավելվածի 8-րդ կետը, քանի որ այդ կետում նշված է հետևյալը՝ «(…),վերոհիշյալ կետում վարկի/լիզինգի մարման ժամկետի՝ սույն հավելվածի 7-րդ կետում նշված ժամանակահատվածի համար», սակայն Նախագծի հավելվածի 7-րդ կետում նման որևէ իրավակարգավորում նախատեսված չէ:
	Ընդունվել է

	6.Անհրաժեշտ է նախագծի հավելվածի ենթակետերի և պարբերությունների համարակալումը համապատասխանեցնել «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջներին, որի համաձայն՝ «Ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով»: Մասնավորապես՝ անհրաժեշտ է համարակալել Նախագծի հավելվածի 11-րդ կետի չհամարակալված 2-րդ պարբերությունը:
	Ընդունվել է

	7. Նախագծով հաստատված հավելվածի 14-րդ կետով նախատեսված կարգավորման համաձայն՝ սույն հավելվածի 12-րդ և 13-րդ կետերում նշված պայմանի խախտման դեպքում տվյալ տնտեսավարողին տրամադրված վարկը/լիզինգը ենթակա է մարման բացահայտումից հետո անհապաղ, իսկ պետության կողմից վճարված սուբսիդավորման գումարները բանկի միջոցով ենթակա են վերադարձման սուբսիդավորված գումարի կրկնակի չափով:
Նախագծով հաստատված հավելվածի 12-րդ և 13-րդ կետերի համաձայն՝ 
«12. Սույն հավելվածի 11-րդ կետերում նշված կանոնադրական կապիտալի ավելացումները պետք է իրականացված լինեն դրամական միջոցների տեսքով ներդրումների հաշվին: Ընդ որում, սուբսիդավորման ողջ ժամանակահատվածում կանոնադրական կապիտալի նվազեցում չի թույլատրվում:
13.Սույն արտոնությունից օգտվող տնտեսավարողները վարկի/լիզինգի պայմանագրի ստորագրմանը հաջորդող տարվա ընթացքում և դրան հաջորդող սուբսիդավորման տարիների ողջ ընթացքում պարտավորվում են ներկայացնել ֆինանսական հաշվետվությունների միջազգային ստանդարտներին համապատասխան հաշվետվություններ, ինչպես նաև «Մեծ Քառյակ» աուդիտորական ընկերությունների կողմից աուդիտի եզրակացություն»:
Այսինքն՝ նախատեսված կարգավորումից ստացվում է որ կանոնադրական կապիտալի ավելացումները դրամական միջոցների տեսքով ներդրումների հաշվին չիրականացնելու, ինչպես նաև արտոնությունից օգտվող տնտեսավարողների կողմից համապատասխան պայմանագրի ստորագրմանը հաջորդող տարվա ընթացքում և դրան հաջորդող սուբսիդավորման տարիների ողջ ընթացքում ֆինանսական հաշվետվություններ և համապատասխան աուդիտորական եզրակացություն չներկայացնելու համար տնտեսավարողին տրամադրված վարկը/լիզինգը ենթակա է մարման նշված պայմանների բացահայտումից հետո անհապաղ, իսկ պետության կողմից վճարված սուբսիդավորման գումարները բանկի միջոցով ենթակա են վերադարձման սուբսիդավորված գումարի կրկնակի չափով:
Այս առումով հարկ է նշել, որ նշված կարգավորումից պարզ չէ, թե բանկի կողմից ի՞նչ միջոցներով և եղանակով է վերադարձվելու սուբսիդավորված գումարի կրկնակի չափը: Անհրաժեշտ է հստակեցնել, արդյո՞ք տնտեսվարող սուբյեկտի հետ կնքվող պայմանագրում առկա են լինելու պայմաններ և պահանջներ սուբսիդավորված գումարի կրկնակի չափով վերադարձման վերաբերյալ:  
Այս առումով անհրաժեշտ է նկատի ունենալ նաև ՀՀ Սահմանադրության 60-րդ հոդվածի պահանջներին «որոնց համաձայն՝ 
1. Յուրաքանչյուր ոք ունի օրինական հիմքով ձեռք բերած սեփականությունն իր հայեցողությամբ տիրապետելու, օգտագործելու և տնօրինելու իրավունք:
2. /.../
3. Սեփականության իրավունքը կարող է սահմանափակվել միայն օրենքով` հանրության շահերի կամ այլոց հիմնական իրավունքների և ազատությունների պաշտպանության նպատակով:
4. Ոչ ոք չի կարող զրկվել սեփականությունից, բացառությամբ դատական կարգով` օրենքով սահմանված դեպքերի»:
Վերոհիշյալ կարգավորումների վերլուծությունից պարզ է դառնում, որ յուրաքանչյուր ոք իրավունք ունի տնօրինելու, տիրապետելու և օգտագործելու իր սեփականությունը, ինչպես նաև կարող է զրկվել իր սեփականությունից միայն բացառիկ դեպքերում: Ուստի տնտեսվարող սուբյեկտից՝ սուբսիդավորված գումարի կրկնակի չափով գումարի վերադարձի հետ կապված կարգավորումները կարող են խնդրահարույց լինել ՀՀ Սահմանադրությամբ ամրագրված սեփականության իրավունքի պահպանման տեսանկյունից:
Հաշվի առնելով վերոնշյալ կարգավորումները նախագծով հաստատված հավելվածի 14-րդ կետով նախատեսված կարգավորումներն անհրաժեշտ է դիտարկել հիշյալ կարգավորումների համատեքստում:

	Ընդունվել է մասամբ

	2. Ֆինանսների նախարարություն
	24.01.2022թ.

	
	N 01/8-1/1182-2022

	1. Նախագծի Հավելվածի (այսուհետ՝ Ծրագիր) 1-ին կետում նշվում է, որ «միջոցառման նպատակն է տնտեսավարողների համար ստեղծել մատչելի ֆինանսական միջոցների հասանելիություն՝ արդիականացնելու արտադրական հնարավորությունները և խթանելու նոր տեխնոլոգիաների ներմուծումը Հայաստանի Հանրապետություն, որը կբերի արտադրվող ապրանքների և մատուցվող ծառայությունների մրցունակության բարձրացման և աշխատանքի արտադրողականության աճի», միաժամանակ Հավելվածի 5-րդ կետի 1-ին ենթակետում սուբսիդավորվող վարկի նպատակ է նշվում նաև արտադրական հումքի գնումը և ներմուծում: Այս կապակցությամբ հայտնում ենք, որ մատուցվող ծառայությունների մրցունակության բարձրացման և աշխատանքի արտադրողականության աճի վրա արտադրական հումքի ձեռքբերման վարկի սուբսիդավորման ազդեցությունը հիմնավորված չէ,  ինչպես նաև, ի տարբերություն սարքերի և սարքավորումների ձեռքբերման վարկի սուբսիդավորման,  չի բխում և չի ապահովում Կառավարության 2021-2026 թթ. ծրագրով նպատակադրած տնտեսական թիրախների ապահովումը՝ այն է ներդրումների և արտադրողականության բարձրացումը: Ավելին, մեր կարծիքով հումքի ձեռքբերումը սուբսիդավորելը կարող է նաև նվազեցնել արտադրողականությունը: 
	Ընդունվել է ի գիտություն

	2.	Նախագծի Հիմնավորման մեջ նշվում է, որ  «Ծրագրի ֆինանսական նախնական գնահատականի համաձայն՝ վերջինիս իրականացման համար ընդհանուր առմամբ կպահանջվի մոտ 56 մլրդ դրամ՝ նախատեսվող 6–7 տարիների համար։ Արդյունքում առաջիկա 2 տարիների համար ակնկալվում է մոտ 100 մլրդ դրամի չափով կապիտալ ներդրումներ երկրի տնտեսության մեջ սարքավորումների տեսքով, ինչպես նաև համապատասխան ոլորտներում արտադրողականության մինչև 60% աճ։», սակայն հաշվարկների և գնահատականների մանրամասները բացահայտված չեն: Բացակայում է նաև Նախագծի ընդունման հետ կապված ՀՀ 2022թ. և հետագա տարիների պետական բյուջեների վրա ազդեցության գնահատականները: 
Հետևաբար ներկայացված միջոցառումների հարկաբյուջետային և տնտեսական ազդեցությունների վերաբերյալ հնարավոր կլինի կարծիք հայտնել միայն համապատասխան հաշվարկ-հիմնավորումների առկայության դեպքում:
	Ընդունվել է ի գիտություն

	3. Միջոցառման գործող կարգավորումների համաձայն՝ այն նպատակ ունի օժանդակել առանձին տնտեսավարողներին՝ մեղմելու կորոնավիրուսի ազդեցության հետևանքով առաջացած խնդիրները: Մինչդեռ Նախագծի հիմնավորումների համաձայն՝ դրա ընդունումը բխում է ՀՀ կառավարության 2021-2026թթ. ծրագրի և ՓՄՁ 2020-2024 ռազմավարության դրույթներից, հետևաբար որևէ կերպ չի առնչվում համավարակի հետևանքների հաղթահարմանը:  Նշենք նաև, որ Միջոցառումը գործում է 2020 թվականի ապրիլից, և մինչ օրս կատարվել են բազմաթիվ փոփոխություններ, որոնցից 3-ը արմատապես փոխել են ծրագրի ողջ տրամաբանությունը: Յուրաքանչյուր փոփոխությանը հաջորդում է մի շարք գործընթացների իրականացում, մասնավորապես՝ ծրագրի գործընկեր հանդիսացող բանկերի հետ համաձայնագրերի կնքում, վերջիններիս կողմից ներկայացվող հաշվետվությունների ձևաչափերի ճշգրտում, ծրագրի իրականացման համար անհրաժեշտ միջոցների վերանայում, այդ թվում՝ բյուջետային ծրագրի փոփոխություն և այլն: Հաշվի առնելով, որ հերթական փոփոխությունն ավելի է խճճում միջոցառման համակարգումը, առաջարկում ենք անփոփոխ թողնել (կամ դադարեցնել) գործող միջոցառումը, իսկ առաջարկվող փոփոխությունները ներկայացնել նոր առանձին միջոցառման տեսքով:
	Չի ընդունվել

Արդարադատության նախարար–ության կողմից դրույթի հետ կապված առարկություն չի ներկայացվել։
Հարկ ենք համարում նշել, որ համավարակի տարածման հետ առաջ եկած  տնտեսական խնդիրները շարունակում են խոչընդոտել տնտեսավարողների գործունեության շարունակականության ապա–հովմանը և աջակցության նոր գործիքակազմերի ներդրման անհրաժեշտությունը շարունակում է մնալ  առավել քան արդիական, ինչպես և արդիական է ստեղծված տնտեսական իրավիճակում Կառավարության 2021-20216 թ․թ․ ծրագրով նախանշված թիրախների հաղթահարումը։
Նշյալից է բխում նախագծով առաջարկվող ծրագրի մշակման տրամաբանությունը

	Անդրադառնալով Նախագծով հաստատման ներկայացված Ծրագրի դրույթներին՝ հայտնում ենք հետևյալը. 
1. Առաջարկում ենք Նախագծի ուժի մեջ մտնելու համար նախատեսել ավելի ողջամիտ ժամկետներ՝ հաշվի առնելով արդեն իսկ գործող ծրագրի դադարեցման համար անհրաժեշտ գործողությունների անհրաժեշտությունը, ինչպես նաև նոր ծրագրի իրականացման համար պահանջվող այլ իրավական ակտեր ընդունելու և ֆինանսական կազմակերպությունների հետ լրացուցիչ պայմանագիր կնքելու պարտավորությունը:
2. Օժանդակության գործիքի շրջանակներում Կառավարության կողմից ստանձնած պարտավորությունների հնարավոր արտարժութային ռիսկերը մեղմելու և դրանք ավելի կառավարելի դարձնելու նպատակով առաջարկում ենք Նախագծի հավելվածի 6-րդ կետի 2-րդ ենթակետով ամրագրել տարբերակված մոտեցում ՀՀ դրամով և արտարժույթով վարկի/լիզինգի նկատմամբ՝ արտարժույթով պրոդուկտների դեպքում սահմանելով  սուբսիդավորման ավելի կարճ ժամանակահատված:   
































3. Նախագծի հավելվածի 8-րդ կետում «11-րդ և 12-րդ կետերով» բառերն անհրաժեշտ է փոխարինել «9-րդ և 10-րդ կետերով», իսկ «7-րդ կետում» բառերը՝ «6-րդ կետում» բառերով՝ հաշվի առնելով, որ հենց նշված դրույթներով են սահմանվում համապատասխանաբար սուբսիդավորման չափերը և ժամանակահատվածը: 
4. Առաջարկում ենք ներկայացնել ծրագրի իրականացման պարագայում ակնկալվող արդյունքների վերաբերյալ դրույթ, որը հնարավորություն կտա գնահատելու պետական բյուջեից միջոցների օգտագործման արդյունավետությունը և մշտադիտարկելու դրանց իրագործումը:
	

Ընդունվել է






Ընդունվել է ի գիտություն
Դիտարկվող մասով  տարբերակված մոտեցում արդեն իսկ ամրագրված է նախագծով, մասնավորապես ՀՀ դրամով  և արտարժույթով  վարկի/լիզինգի սուբսիդավորման համար կիրառվում են տարբերակված տոկոսադրույքներ։ Նման մոտեցում  կիրառված է նաև վարկի/լիզինգի մայր գումարի մարման արտոնյալ ժամանակահատվածի մասով, մասնավորապես ՀՀ  դրամով վարկերի/լիզինգի դեպքում այն սահմանված է մինչև 6 ամիս, իսկ արտարժույթի դեպքում՝ մինչև 3 ամիս։
Բացի այդ միջոցառման տրամադրման համար ամրագրված է դրույթ, համաձայն որի  արժույթը՝ դրամով կամ արտարժույթով (արտարժույթով վարկերի/լիզինգի նկատմամբ սուբսիդավորման գործիքը կարող է կիրառվել միայն այն դեպքում, եթե վարկառուն/լիզինգառուն իր ձեռնարկատիրական գործունեության արդյունքում կստանա տվյալ վարկի/լիզինգի սպասարկման համար բավարար չափով արտարժույթով հասույթ)։



Ընդունվել է





Ընդունվել է ի գիտություն





	3. Կենտրոնական բանկ
	25.01.2022թ.

	
	N 06.7-07/0025-22

	Նախագծով առաջարկվում է աջակցություն տրամադրել մշակող արդյունաբերության ոլորտի տնտեսավարողներին, մինչդեռ  Հայաստանի Հանրապետության կառավարության կողմից ընտրվել և հայտարարվել են տնտեսության 5 գերակա ճյուղեր, որոնք չեն առնչվում այս ոլորտի ու ծրագրի հետ։ Այս առումով կարծում ենք, որ պետության քաղաքականությունը և իրագործվող աջակցության ծրագրերը (այդ թվում՝ նաև այս ծրագիրը) պետք է հատկապես ուղղված լինեն նշված գերակա ճյուղերի արդիականացմանը և զարգացմանը: 
Միաժամանակ, Նախագծի ընդունման պարագայում կարևոր ենք համարում վերջինիս ներքո դրված արդյունքային ցուցանիշների (այդ թվում՝ նաև հենց արտադրողականության աճի) հետևողական մոնիթորինգի և գնահատման համակարգի ներդրումը, որը հաշվի կառնի ոչ միայն արտադրողականության աճի գնահատումը ագրեգացված ցուցանիշներով, այլ այդ աճի վրա ազդեցությունը կոնկրետ այս աջակցության ծրագրի ներդրման արդյունքում։
Հայտնում ենք նաև, որ արտադրողականության աճի և արդիականացման վրա ազդող մուտքային գործոնները, բացի հումքի ու սարքավորումների ձեռքբերումից, կարող են նաև տարբեր լինել (օրինակ, մենեջմենթի որակ, կառավարչական տեխնոլոգիաներ, որակյալ աշխատուժ և այլն) և միգուցե տնտեսավարողի տեսանկյունից այլ գործոններ ավելի շատ կարող են կարևորվել, քան միայն հումքն ու սարքավորումները, իսկ Նախագծով դրանք սահմանափակվում են միայն հումքի ու սարքավորումների ձեռքբերմամբ: 
     Կարծում ենք նաև, որ լիզինգի գծով աջակցության տրամադրումը կլինի առավել թիրախային և ուղղված Նախագծի ներքո դրված նպատակներին հասնելուն, ուստի նպատակահարմար ենք համարում Նախագծի ներքո դիտարկել միայն լիզինգը:
	
Ընդունվել է ի գիտություն

